
Ineqarnermut, Attaveqarnermut Angallannermullu Naalakkersuisoq
Medlem af Naalakkersuisut for Boliger, Infrastruktur og Trafik

Naalakkersuisut Siulittaasuata tullia

Viceformand af Naalakkersuisut

Inatsisartuni ilaasortaq
Aleqa Hammond
/Maani
 

Pineqartoq: Kommunip pilersaarusiornermut inatsit malillugu suliaqarnera pillugu 
maalaarutit

1) Ineqarnermut Angallannermullu Naalakkersuisoqarfik qanoq 
akulikitsigisumik kommunini nunaminertamik akuersissuteqartarnermut 
aammalu illoqarfimmut pilersaarutit pillugit inatsisitigut 
unioqqutitsisoqarsorinartunik maalaarutinik tigusaqartarpa?

Kommunini iluarsaaqqinnerup  kingorna  pilersaarusiortarnermut  inatsit  naapertorlugu 
maalaarutit  Naalakkersuisunit  naatsorsoqqissaarneqarput.  Naatsorsueqqissaarneq 
immikkut ajornartorsiuteqarfiusut suuneri, soorlu inatsimmi akuusunut tusarniaanermut 
piumasaqaatit  pillugit  kommunit  oqaloqatigineqarnerinik  tunngaveqarpoq.  Kommunit 
tamakkerlutik  oqaloqatigineqanngillat,  kisiannili  kommunit  akornanni  sullissisarnerit 
annertuumik  assigiinngissuteqarnissaannik  isumaqassallutik  Naalakkersuisut 
tunngavissaqanngillat.  2009-miit  2011-mut  ukiut  pingasut  ingerlanerini  maalaarutit 
katillugit 85-it tiguneqarsimapput suliarineqarsimallutillu. 

2) Inatsisit qulaani pineqartut pillugit qanoq akulikitsigisumik 
allaffissornikkut kukkusoqarsimaneranik maalaarutinik 
kinguneqartoqartarpa?

Suliani  maalaarutigineqartuni  sullissinermi  kommunit  tungaanniit  kukkunerit 
annertunerusut annikinnerusulluunniit 55%-it missaanniipput.

3) Allaffissornikkut qulaani pineqartut pillugit kukkuluttortoqarsimagaluartoq 
qanoq akulikitsigisumik kommunit eqqortumik aalajangersimaneranik 
inerniliineq pisarpa?

Aalajangiinerit  atuuttussanngortinneqartut  40%-iini  sulianik  suliarinninermi 
kukkusoqarsimavoq,  kommunip  aalajangiineranut  sunniuteqarsimanngitsunik. 
Aalajangiinerit  atuuttussanngortinneqartut  40%-ii  taakku  tassaapput,  maalaarutit 
tiguneqartut tamarmiusut 25%-ingajaat.

Sulianik  suliarinninnerni  kukkunerit  naliliiffigineqarnerini,  kukkunerup  aalajangiinermut 
sunniutaa  pingaaruteqartinneqartarpoq.  Assersuutigalugu  suliamut  akuusunut 
tusarniaanngitsoorneq  amerlasuutigut  suliap  nutaamik  suliarineqartussanngorlugu 
utertinneqarneranik  kinguneqartussaavoq,  kiisalu  akissuteqarnissamut 
piffissarititaasunik qaangiineq qaqutigut taamatut kinguneqartussaalluni. Tunngavissaq 
alla  tassaavoq  naliusunik  tamaangaannartitsisarnermik  isiginiagaqartarnerit, 
assersuutigalugu  sanaartukkamik,  sanatitsisup  upperinnilluni  sanaavanik  inatsisitigut 
inatsisinik  malinnittunngortitsinissamut  (immikkut  akuerineqarnissamut)  taarsiullugu, 
inatsisinik  malinnittunngortitsisoqassappat  (isaterisoqassappat)  sullissinermi 
annertuumik kukkusoqarsimasussaavoq.

4) Qulaani pineqartut pillugit maalaaruteqartoqarsimatillugu qanoq 
akulikitsigisumik maalaartoq taperserneqartarpa?

Suliani,  kommunip  aalajangiineranut  maalaaruteqarfiusuni  maalaarutit  35%-it 
missaaniittut  tamakkiisumik  ilaannaasumilluunniit  taperserneqarsimapput.  Suliat  60%-
iini  kommunit  aalajangiineri  atuuttussanngortinneqarsimapput.  Maalaarutinit 
tiguneqartunit  5%-it  sinnilaarlugit  pilersaarusiortarnermut  inatsimmi  §  56,  imm.  2 
naapertorlugu  itigartinneqarput,  taakkunani  maalaarut  tunngavilersorneqanngimmat, 
imaluunniit  assersuutigalugu  kommunimi  pilersaarummi  akuerineqartumi 
aalajangersakkat, maalaaruteqartup isumaqatiginngisai maalaarutigineqarmata.

